
Bikaintasun ziurtagiria

Udalerrien babesarekin argitaratzen da

IRITZIA

AMAIA MENDIZABAL EREITEN

KOLABORAZIOAK

Pello Errotaren inguruan

P asa berri dugu otsailaren 3a. 
Asteasuar guztiek edo gehienek 
ezagutzen duten data da hau, 

izan ere, herriko pertsonai 
ospetsuenetako bat hil zeneko 
mendeurrena ospatzen baita. Egun hau 
gogoratzeko, 2018 urtean ospakizunak  
hasi zituen Asteasuko Udalak omenaldi 
moduan, urtean zehar hainbat jarduera 
aurrera eramanez. 2019 urte honetan 
ere ekitaldi gehiago antolatu dira, 
batzuk bertsolaritzarekin lotutakoak 
eta beste batzuk ez. Lehenengoa Santa 
Ageda bezperan izan zen; ospakizun 
horretarako bertsolari ospetsu 
desberdinak etorri ziren Asteasura. 
Herri osoan zehar ibili ziren kantari. 
Urtean zehar egingo diren beste 
jarduera eta ekitaldiak kontsultatu nahi 
izan ezkero, udaletxean eskuragarri 
dago informazio guztia egitarauan. 

Ez da izango ordea, Pello Errotak 
jasotzen duen lehenengo omenaldia, 
izan ere, beste batzuk ospatu izan dira 
orain dela urte batzuk. Lehenengoa 
1964 urtean izan zen, bertsolaria hil 
eta 45 urte beranduago (sig. 374-15). 
Urte honetan Udalak Euskaltzaindiari 
laguntza eskatuko dio bai ospakizunen 

antolaketarako eta baita horietan 
parte hartzeko ere. Antolatutako 
jarduerak ondorengoak izango dira: 
meza nagusia, herri bazkaria, bertso 
saioa noski, eta Euskaltzaindiaren 
eskutik emandako hitzaldiak. 

Hauekin batera beste ekitaldi 
esanguratsu bat antolatu zen, esate 
baterako, Pello Errotaren busto eta 
oroitarri bat jarri ziren hura jaio zen 
etxean, hau da, Goiko-Errotan. Guzti 
hau antolatzeko baina, Udalak 
dirulaguntzak eskatu zituen, bere 
kabuz ezingo baitzuen guzti hori 
aurrera eraman. Eta egin zituen 
dirulaguntza eskaera guztietatik 
batzuk jaso zituela dirudi, kontsultatu 
ahal izan den korrespondentziak 
esaten duenaren arabera. Eskaera 
gutunak ere gorde dira eta ikusi ahal 
izan dugu udaletik ondorengo hasiera 
hau ematen dietela: “habiendo 
acordado este Ayuntamiento organizar 
para el día [25 de octubre] unos actos 
en memoria del gran bertsolari 
“Pello-Errota”, hijo de este pueblo”… 
Horrela antolatu ahal izan zen Pello 
Errotari egindako dokumentatutako 
lehenengo omenaldia. 

Hurrengo omenaldiari buruz 
informazio gutxiago dugu. 
Bertsolariaren heriotzaren 75. 
urteurrena ospatu zen 1994 urteko 
herriko jaietan. Zein ekitaldi egin zen 
bere omenez ez dakigun arren, hauek 
herritarren oroimenean egongo direla 
ziur gaude. Hori bai, pertsonai honen 
argazki bat eta bertso bat izan ziren 
urte horretako San Pedro jaietako 
irudi eta doinu:

“San Pedroz pasatzeko
neukan umoria,
arrigarriya izan dek
tristura neria.
Gure parienterik
etorri gabia;
aitari aztu zaiok
onera bidia,
onurezko biarko
nik bakardadia”
Argi dago pertsonaia honekiko 

asteasuarrek duten miresmena. 
Merezitakoa gainera, izan ere, bere 
bizitzan zehar irribarrez eta 
alaitasunez bete zituen bai  
Asteasuko plaza eta baita beste 
herrietakoak ere,  
Argentinakoak ere bai.

OLATZ LASA AMASA-VILLABONA
Iban Agirrek lortu zuen alkatetza 
2015ean. Handik gutxira jakina-
razi zuen ez zuela jarraituko eta 
zuk hartu zenuen lekukoa. Nola 
bizi izan zenuen prozesu hura?
Aldaketa prozesu guztiak de-
likatuak izaten dira, eta orain-
dik gehiago alkatetzaz hitz 
egiten dugunean. Amasa-Vi-
llabonaren kasuan, 6.000 per-
tsonen ordezkaria zara eta 
herriko arduradun nagusia 
herriaren norabidea aldatzeko; 
nire eginbeharretako bat au-
rreko legealdian egon zen in-
posaketa eta agindu partidistek 
sortu zuten sumintasunari 
aurre egitea izan da. 

Kezka handiko momentua 
izan arren, nire talde politi-
koaren laguntza guztia jaso 
nuen; baita herritar askorena 
ere. Amasa-Villabona aurkitzen 
zen paralisi egoeratik atera-
tzeko eskumena eman ziguten 
herritarrek, herri politika mo-
delo berria egiteko aukera 
emanez, benetako beharrak 
mahai gainean jarriz, agindu 
politiko eta praktika inpositi-
boen gainetik. Elkarrizketa eta 
akordio kontzeptuak balioan 
jarri behar ziren, instituzioe-
kin kontaktua mantendu eta 
herritarrek eskatzen zuten 
,benetako aldaketa egin. 
Hasi eta gutxira istripu baten 
ondorioz, hanka hautsi zenuen. 
Hasiera gogorra egingo zitzai-
zun…
Bai, gauzak ez ziren ondo hasi, 
baina zorionez, zinegotzi tal-
de indartsua dut nirekin eta 

baita herriko nire alderdiko 
jendea ere. Denon artean izan 
da posible Amasa-Villabona-
ren oraina eta etorkizuna pla-
nifikatzea eta errealitate bihur-
tzea. Hitz hutsak alde batera 
utziz, ikusi daitekeen erreali-
tatea azalduz eta herriaren 
aldeko ekimenak aurrera era-
manez.
Oro har, nola baloratuko zenuke 
agintaldia?
Alde ezberdinetatik aztertuta 
oso positibotzat jotzen dut 
agintaldia. Inposaketatik akor-
diora pasatu gara eta zaborren 
gaiarekin gizartean zegoen 
konfrontaziarekin bukatu 
dugu. 

EH Bilduk atez ateko bilke-
taren oso antzekoa zen zabor 
bilketarekin jarraitzeko aha-
legina egin zuen arren, zen-
tzudunak izateko eskatu ge-
nuen eta bilketa sistema berria 
ipini genuen martxan, herri-
tarren gehiengoaren nahiare-
kin bat zetorrena. Eta batez 
ere, birziklapen eta gaikako 
bilketa datu altuak eskaintzen 
dituena, %80 alegia. Norbaitek 
azaldu beharko du zergatik 
erabili zuten beldurraren eta 
errepresioaren politika.

Herri administrazio sistema 
berria jarri dugu martxan, he-
rriko Udal-langileen onarpe-
narekin: Zuretzat Herritarren-
tzako Arreta Zerbitzua. Insti-
tuzioekin harremana ere be-
rrartu dugu.

Ingurugiro politiketan egon 
den aurrerapauso nabarmena 
ere kontuan edukitzekoa da: 
udal ibilgailu jasangarri berriak 
erosten ari gara eta hemendik 
gutxira ibilgailu elektriko be-
rria iritsiko da. EH Bilduk esa-
ten zuenari aurre eginez, Oria 
ibaian zegoen presa kendu 
dugu, izokinen familiako arrai-
nak Tolosara heltzea ahalbi-
detuz.

Gizarte eragileei dagokionez, 
erlazioa oso ona da gehien-
goekin eta laguntza ekonomi-
koak gora doaz.
Errebote plazako obra azken 
fasean sartu da. Nola doaz lanak?
Lanak bide onetik doaz eta Aste 
Santu bukaerarako proiektua 

Maite Izagirre Amasa-Villabonako alkatea, herriko kaleetan. AIURRI

“Alkate izaten ikasi dut 
eta ikasten jarraitzea 
espero dut”
MAITE IZAGIRRE AMASA-VILLABONAKO ALKATEA

Egiten duen horretan erabat konprometitzen den pertsona gisa definitzen du bere burua. Alkate 
lanak eguneko 24 orduko konpromisoa eskatzen duen arren, pozgarria ere badela aitortu du

“OSO 
POSITIBOTZAT 
JOTZEN DUT 
AGINTALDIA”

“IBILGAILU 
ELEKTRIKO BERRIA 
IRITSIKO DA 
LASTER”

bukatuta egongo da. Bizilagu-
nen ekarpenak jaso dira eta 
Dani Carballo arkitektoak di-
seinaturiko testuinguru histo-
rikoko planak, guneari balioa 
gehitu eta singularitatea eman-
go dio. Udalari eta Behar Zana 
elkarteari ere asko gustatu 
zaigu proposamena. Hala ere, 
prozesu horretan badut mindu 
nauen gai bat: EH Bilduren 
jarrera. Orain dela hilabete 
batzuk faltsukeria eta datuak 
ezkutatuz sortu nahi izan zuten 
polemika alde batera utzi beha-
rrean, berriz ere gezurrak esa-
ten datoz. Beraiek esaten du-
tenez, aukeraturiko kolorea ez 
zen denon artean onartua izan, 
eta hori gezur hutsa da. Orain 
dela egun batzuk, ni neu, Ma-
ria Luisa Arija zinegotzi sozia-
listarekin eta Xabat Laborde 
EH Bilduko zinegotzi libera-
tuarekin batera kolore frogak 
ikustera jaitsi ginen eta udale-
txeko fatxada eta hormetako 
kolore zehatza aukeratu ge-
nuen. 
Lurgatz talde feministatik uda-
larekin harremana hobetzeko 
asmoa adierazi zizuen. Nola doa 
kontua?
Amasa-Villabonako Udalak 
berdintasunaren aldeko ekimen 
ugari eraman ditu aurrera: 
biolentzia sexistaren aurkako 
protokolo instituzionala, fes-
tetako kanpaina zehatzak, 
Amasako festetarako gaueko 
autobusak, Martxoak 8rako 
ekitaldi propioak, “Berdinta-
suna Ehunduz” ekimena, lehen 
emakume zinegotziei omenal-
dia… Lurgatz bezalako talde 
feministekin hartu-emaneko 
jarrera proaktiboa mantendu 
nahi dugu. Horretarako, Lur-
gatzek herriko gainontzeko 
kirol eta kultura taldeek beza-
la, bi pauso eman behar ditu: 
Eusko Jaurlaritzako elkarteen 
erregistroan izena eman behar 
du eta diru-laguntzak jasotze-
ko lan plangintza aurkeztu. 
Lehen pausoa eman dute, eta 
horregatik, urteko lan plangin-
tza eta ekimen zehatzak aur-
kezten baldin badizkigute 
beste taldeekin bezala akor-
dioetara iritsiko gara. Errespe-

tuaren bidea erabiliz, dena da 
posible. 
Santiago zaharren egoitzako 
langileak zenbait greba egun egin 
dituzte beren lan egoera salatze-
ko. Udalak nola lagundu dezake 
gai horretan?
Egoera geroz eta kezkagarria-
goa da, langileen eskubideak 
geroz eta gehiago erasotzen 
ari baitira, baita erabiltzaileen 
zerbitzu kalitatea ere. Bukaera 
eman behar zaion egoera da, 
ahaztu gabe lurralde mailako 
arazoa dela. Pertsonalki, nire 
kezka adierazi diot Gizarte 
Zerbitzuetako Diputatuari eta 
negoziatzeko eskaera egin diot, 
ez daitezela mahaitik jaiki al-
deen arteko akordiora iritsi 
arte.  
Larreako haur parkea estaltzeko 
prozesua abian jarri zenuten eta 
proiektua landu zen, baina alde 
batera utzi duzue proiektu hori. 
Zergatik?
Umeentzako parke estalia ipin-
tzeak egun indarrean dagoen 
paisajismo tendentzia puska-
tzen du, eta gainera, ekonomi-

koki eduki beharko lukeen 
zorroztasuna falta zaio. “Proiek-
tu” hori 50.000 euroko proiek-
tu gisa saldu zen. Hiru urte 
beranduago, EH Bilduk zuzen-
keta bat aurkeztu zuen parke 
hori gelditzeko. Zuzenketa 
horrek, inongo informe tekni-
kotan oinarritzen ez denak, 
200.000 euroko diru partida 
planteatzen zuen. Parkearen 
kostua laukoiztu egin al da? 
Non dago seriotasuna?

Ondorioz, ingeniaritza en-
presa bati aurrekontu azter-
keta serioa egitea eskatu ge-
nion. Emaitzek ziotenez, La-
rreako gunea estaltzeak 350.000 
euroko kostua du. Ideia bat 
egiteko, Errebote plazako 
proiektua baino dezente ga-
restiagoa da.

Orain dela gutxi, Maiatzaren 
Lehena plazan umeentzako 
gune estali bat egiteko proiek-
tua onartu dugu. Estetikoki 
modernoa eta beste herri ba-
tzuetan egiten ari direnaren 
antzekoa da, 80.000 euroko 
kostua duena.

Aurrekontuei erreparatuz, zein 
da Udalaren egoera ekonomikoa?
Orain dela lau urteko egoera 
baino azkoz hobea da. Udale-
ko zorra milioi bat euro jaitsi 
da 2015-2019 denbora artean, 
eta hornitzaileei egiten zaizkien 
ordainketak azkartu egin dira. 
Egoera finantzieroa ona da, 
hori dena inbertsioak igo di-
rela kontuan hartuta. 
Zein proiektu geratu zaizue egi-
teko?
Asko dago egiteko. Hasiera 
eman genion norabide alda-
ketari indarra eman behar 
diogu. Bide onetik aurrera egi-
tea asko kostatzen ari da eta 
ezin dugu atzera egin. Amasa-
ko pilotalekuko obrak bukatu 
behar ditugu; Erreboteko pla-
za bukatu behar dugu; Herri-
tarren Antolamendurako Plan 
Orokorraren zati bat onartu 
behar dugu; Txermingo doako 
parkingean aparkatzeko lehen-
tasunak ipini; Kale Berria as-
faltatu; argiztapen kudeaketa 
sistema berria udararako mar-
txan jarri; Legarreta Zubiko 
proiektua bukatu; Amasako 
Landalab proiektua garatu; 
zirkuitu kultural berriak ireki; 
enpresen sorkuntza bultzatu 
lanpostu berriak sortzeko; Ara-
nerrekan kirola, etnografia eta 
kultura uztartuko dituen ibil-
bidea sortu; pintadak kendu, 
birziklapenaren inguruan kon-
tzientzia sortu, Osatuz plan-
gintzan fase berriak aurrera 
eraman, memoria eta biziki-
detzako planak garatzen segi...
Pertsonalki, nola sentitu zara 
alkate paperean?
Egiten dudan guztian erabat 
konprometitzen naizen per-
tsona naiz. Alkate lanak egu-
neko 24 orduko konpromisoa 
eta ardura eskatzen dizkizu. 
Lan neketsua da, baita pozga-
rria ere, legealdian lorturiko 
emaitzak ikusi eta gero. Gakoa 
lan egitea da, baina talde on 
batekin, modu planifikatu eta 
organizatuan. 

Alkate izaten ikasi dut eta 
ikasten jarraitzea espero dut. 
Azken lau urteak unibertsita-
tekoen moduak izan dira arlo 
politiko eta pertsonalean.  

“BIDE ONETIK 
AURRERA EGITEA 
ASKO KOSTATZEN 
ARI DA”

“UDALEKO ZORRA 
MILIOI BAT EURO 
JAITSI DA 2015-
2019 URTEETAN”

Maite Izagirre irribarretsu, alkate karguan. AIURRI

"Agintaldia zuzen joan dela esango nuke. Nire iritziz, 
parte-hartze aldetik izan da hutsunerik handiena. EAJk 
ez du martxan jarri parte-hartzerako dagoen arautegia, 
eta EH Bilduk ere ez du behar adina indar egin hori 
bultzatzeko. Zenbait gai lantzeko oso egokia da 
parte-hartzearen tresna, baina ez da martxan jarri 
agintaldi osoan zehar. 
Beste alde batetik, irudipena dut gobernu taldeak ahal 
izan duen gisan moldatu dituela zenbait gai, gustatzen 
ez zaizkion gaiak bazter batean utzita. Parke estalia da 
adibide nagusia. Agintaldi honetan zehar ez da parkea 
estaltzeko asmorik ikusi. Proiektu berriak aztertzeko 
hitza eman dute, baina gaur egun, inork ez digu ezer 
aurkeztu, ez dugu ezer konkreturik eskuartean. Garbi 
esango dut hurrengo agintaldian parke estaliaren aldeko 
bozka emango dudala. Ez da onargarria herriko umeek 
jolaserako tokirik ez izatea euria ari duenean. 
Gizarte gaiei dagokienez, nire aspaldiko eskaera bat zen 
Oriamendi auzoan Udalak duen etxebizitza behar 
berezietarako egokitzea. Oso egoera txarrean zegoen 
etxebizitza hori eta inor ez zen ausartzen han ezer 
egiten. Etxearen inguruko azterketa sakona eskatu nuen 
aurrekontuei mozio bat erantsiz. Uste baino aurrekontu 
txikiagoa zuten eraberritze lanek. Hori horrela, 
etxebizitzari beharrezko konponketa guztiak egin 
ondoren, erabilera garrantzitsua emateko moduan dago 
pisua. 

Bestalde, familiaren errenta 24.000 euroz azpikoa den 
kasuetan, haurreskola doakoa izan dadila eskatuko 
dugu, baina hori datorren agintaldirako geratuko zaigu. 

Amaitzeko, oraindik ere Villabonan hitz egiteko 
beldurra badagoela esango nuke, eta hori ere landu 
beharra dago. Sozialistak garela lasai esateko 
zailtasunak izan ditugu. Horregatik, orain arte 
zerrendatan aurkeztu izan garen guztiak kanpokoak izan 
gara. Datorren hauteskundeetan, hiru billabonatar 
izango ditugu zerrendan. Aldaketa ari da pixkanaka 
gauzatzen, baina oraindik ere badago lana egiteko".

Maria Luisa Arija, PSOE Amasa-Villabona. AIURRI

"Amasa-Villabonako EH Bilduko Udal-taldearen iritziz, 
legealdi hau gai garrantzitsu askotan galdutako 
legealdi bat izan da.

Iban Agirre alkatearen lehen urtean, talde politikoen 
arteko adostasun esanguratsuak (aipagarriena 
hondakinen bilketa sistema aldatzeko akordioa) lortu 
ziren. EH Bilduk autokritika sakona egin, eta oposizio 
eraikitzailea garatzeko hautua egin zuen eta Agirre 
alkate izan zen urtean horretarako aukera izan zen.

Agirrek dimisioa eman, eta Maite Izagirre alkate 
izendatu zenean ordea, jarrera aldaketa etorri zen. 
Herritarrek Izagirre andrea alkate gisa aukeratu ez 
bazuten ere, lehen erabakia bere soldata %35 igotzea 
izan zen. EAJko zinegotzien erdia (eta PSEkoa) herritik 
kanpokoak izateak eragina izan du eta Udal-gobernuak 
gestiorako gaitasun eza utzi du agerian, etengabeko 
inprobisazioan eroriz.

Baina hori ez da okerrena izan, EAJren politika 
egiteko modua tamalgarria izan baita. Lehenik, 
herritarren parte-hartzeari ateak guztiz ixtea erabaki 
zuten, parte-hartzea bideratzeko martxan jarritako 
espazio eta tresnak ezabatuz. Herriari ekarpen handia 
egiten dioten hainbat elkarterekin gatazka eta tira-bira 
ugari eduki dituzte; frontoia erabiltzeko debekua, 
Lurgatz talde feministarekin izandako istiluak etab. EAJ 
Udalaren jabea balitz bezala aritu da; oposizioa 
mespretxatuz, informazioa ezkutatuz, EH Bilduko 
zinegotzien izen ona zikintzeko publikoki gezurrak 
jaurtiz, ia erabaki guztiak alkate-dekretu bidez hartuz 
etab.

Hiru urtetan ezer gutxi egin eta gero, azken 
hilabeteetan sekulako inbertsio eta gastuak egin dira 
Udalaren diru gerakina baliatuz. Ikasle txarrek egiten 
duten bezalaxe, dena azken momentura arte utzi nahi 
izan dute, orain egindako obrak hauteskunde kanpaina 
egiteko baliatzeko asmoz. Adierazgarria da 2019ko 
lehen hiru hilabete hauetan 2016. urte osoan baina diru 
(publiko) gehiago xahutu duela Udalak".

Amasa-Villabonako EH Bilduren Udal-taldea AIURRI

"Udalaren jabea balitz 
bezala aritu da EAJ"

“Parte-hartzean izan 
da hutsunea”

OLATZ LASA ADUNA
Agintaldiaren zein balorazio egi-
ten duzu?
Balorazio ona egiten dut. Per-
tsonengan inbertitzea helburu 
duen politika egiten jarraitzen 
dugu, bai kulturan, bai aisial-
dian, bai zerbitzu sozialetan; 
herritarrek aukera eduki deza-
ten herrian ekintza ezberdinak 
egiteko, eta gainera ekintza 
horiek merkeagoak izateko. 
Udalak diru-laguntza handiak 
eskaintzen ditu herritarren 
ongizaterako, esaterako, esko-
laz kanpoko jardueretarako, 
helduentzako kiroletarako, 
kulturako ekintzetarako…
Irizar enpresa etorri da Adunara. 
Ildo garrantzitsua herriarentzat…
Egia esan oso pozik gaude. 
Punta-puntako enpresa gi-
puzkoarra, nazioarte mailan 
goian dagoena ikerkuntza eta 
garapenean, elektromugikor-
tasuneko autobusak fabrika-
tzen ari dena, produkzioan 
garbia... Bestalde, Erribera 
industrialguneko lurrak erosi 
dituzten enpresa gehiago ere 
etorriko da. Ona da herrirako, 
baita bailararako ere. 
Bidegorria ere abian da inguru 
horretan...
Horrenbeste urteren ostean 
Gipuzkoako Foru Aldundiak 

zabaldu du errepidea, bide-
gorriaren zatiarekin. Orain 
bigarren fasea urbanizatzen 
ari dira, bidegorria Andoaine-
raino luzatuz. Hirugarren eta 
azken fasea egiten denean, 
Andoain, Aduna eta Amasa-
Villabona lotuta geratuko dira 
Erribera industriagunetik.
Txantxane Etxea erosi du Udalak. 
Zein proiektu aurreikusten duzue 
bertan lantzeko?
Legealdi bukaeran hasiko gara 
eta legealdi berriarekin amai-

tuko da. Liburutegia udaletxe-
ko eraikinetik Txantxaneko 
Etxera lekualdatuko da. Modu 
horretan, kalean bertan egon-
go da liburutegia, eskolaren 
eta haur-parkearen ondoan. 

Ez da askoz ere handiagoa 
izango, baina bai berriagoa 
eta modernoagoa. 

Denda eta taberna izango 
ditu, terraza eder bat ere bai. 
Terrazaren albo batean nagu-
sientzako lokala egokituko da, 
tabernarekin harremanetan 
egongo dena. Haurrentzako 
lokala, berriz, Txantxane Etxe-
ko sotoan joango da.

Obra bukatzen den heinean 
lehiaketara aterako da, eta 
orduan definituko dira kudea-
ketaren irizpideak.
Tolosaldeko Mankomunitateko 
lehendakaria zaren aldetik, egun 
zein egoeratan aurkitzen da Adu-
na zabor bilketari dagokionez?
Sistema berria ezarri aurretik 
astean ia 3.000 kilo errefusa 
biltzen genuen, eta orain 400 
kilo inguru biltzen dugu. Gu-
txi gora-behera egin ditugun 
kalkuluetan, konpostatzen 
den organikoa kontuan har-
tuta, bilketa selektiboko tasan 
%80-90 artean kokatzen gara. 

Mankomunitateko kontratu 
berriarekin, frakzio guztietan 
zein pisu jasotzen ari garen 
jakingo dugu.

Sei urte badira sistema alda-
tu genuenetik eta oso balorazio 
ona egiten dugu. Organiko 
guztia herrian bertan kudeatzen 
ari gara eta datuek erakusten 
dutenez, errefusa behera doa.
Zein zerbitzu botatzen duzu faltan 
Adunan?
Inguruan badaukagu mendia 
eta belarra, baina herrigunean 
apenas daukagun berdegune-
rik. Irakurtzen egoteko parke 
bat botatzen dut faltan, 
mahaiekin, zuhaitzez ingura-
tuta...

Aduna, bizitzeko oso herri 
lasaia eta ona dela esango nuke. 
Landa eremua eta industrigu-
nea ondo uztartzen ditu eta 
ondo komunikatuta dago gai-
nerako herriekin.

Josu Amilibia Adunako alkatea. AIURRI

"Pertsonen ongizatean 
inbertitzen jarraitzen 
dugu"
JOSU AMILIBIA ADUNAKO ALKATEA

Legealdi honetako proiekturik garrantzitsuenen artean kokatzen da Txantxane Etxea. Liburutegia, 
taberna, denda, nagusientzako lokala eta haurrentzako lokala egokituko dira bertan

"LIBURUTEGIA 
TXANTXANERA 
LEKUALDATUKO 
DUGU"

AINHOA GIL ZIZURKIL
Bigarren agintaldia amaitzear 
duzu. Zer moduz joan dira azken 
lau urte hauek?
Herritarrari egokitzen zaio ba-
lorazioa egitea, horixe azpima-
rratu nahiko nuke bereziki. 
Nolanahi ere, nire iritziz, gau-
za asko egiteko moduan izan 
gara. Zorra jaistea izan da agian 
garrantzitsuena. Horixe zen 
gure lehen helmuga; Udala-
rentzat jasangarria izango zen 
zorra izatera iristea. Helburu 
hori lortu dugu, eta gustura 
gaude.

Helburu ekonomiko hori 
lortzeak ahalbidetu digu, esa-
terako, Plaza Etxeberri erosi 
ahal izatea. Penagarria izango 
litzateke aukera hori izanda, 
ezezkoa esan beharra. 

Bestalde, agindutako gauza 
gehienak bete ditugula esate-
ko moduan gara: Pedro Mari 
Otaño plaza eraberritzea, esa-
terako, oso garrantzitsua zen 
guretzat. Oso zaharkituta ze-
goen eta trafikoa bideratzeko 
premia handia zuen. Hori 
moldatu ahal izan dugu. 

Joxe Arregi plazako estalkia 
ere jarrita geratu da, baita Da-
nena futbol zelaiko harmailak 
ere. 

Zizurkil Goiko herriguneko 
etxebizitzak ezin izan ditugu 
legealdi honetan burutu, bai-
na oso bideratuta geratu dira. 

Gainerakoan, pixkanaka- 
pixkanaka beste gauza asko 
egokitzen joan gara. Peroteko 
lursailen jabetzea egin dugu, 
herri-bide gehienak ere ego-

kitu ditugu. Zarateko bidea 
ere aurten egitekoa da. 
Elbarrenako plaza inguruak alda-
keta nabarmena izan du...
Bai; Gaztezulo, Danena futbol 
zelaia, Plazida Otaño liburu-
tegia, Atxulondo kultur etxea... 
jende mugimendu handia 
egoten da plaza inguruan, bai. 

Gaztezulok izan duen gara-
pena ere aipatzekoa da. Urte 
batzuetan zerbitzua itxita egon 
ondoren, ez genekien zer no-
lako harrera izango zuen. Pla-
zan bertan kokatzea erabaki 
genuen, eta asmatu egin ge-
nuen. Azken hilabetetotan lan 
batzuk egin ditugu Gaztezulon; 
margotu, egokitu, txukundu...
Plaza Etxeberri aipatu duzu. Etxea-
ri zein erabilera emateko asmoa 
duzue? 
Taberna eta jatetxea martxan 
mantentzea da gure asmoa eta 
horretarako lehiaketa publikoa 
deituko du Udalak. 

Gainerantzean, parte-hartze 
prozesua ireki beharko da, 
herritarrek erabaki dezaten 
zein erabilera eman. Plaza 
Etxeberri oso etxe handia da, 
eta aukera ugari ematen du. 
Hurrengo agintaldian garatu 
beharko da parte-hartze pro-
zesu hori. 
Zein da Udalaren egoera ekono-
mikoa? 
Oso egoera jasangarria du Zi-
zurkilgo Udalak gaur egun. 
820.000 euroko zorra du. 2011n, 
Udal-gobernura iritsi ginenean, 
3,3 milioi euroko zorra zegoen, 
gutxi gora behera. Egia esan, 
egoera hura ikusita, ez genuen 
uste egin ditugun gauzak egi-
teko aukera ere izango genue-
nik. Oso gustura gaude egoera 
hura gainditu ahal izan genue-
lako.
Kultur eskaintza oparoa duen 
herria da Zizurkil. Zein da zure 
iritzia? 
Herri txikia bada ere, ekitaldi 
asko antolatzen da urtean zehar, 
bai. Plazida Otaño liburutegiak  
indar handia du eta bailara 
osoko jendea gerturatzen da 
bertara. Adin guztietako jendeak 
aurkitzen du bertan beraren-
tzako egokia den eskaintza eta. 
Oso aberasgarria da. 

Azken lau urteotako ibilbidea hartu du ahotan Zizurkilgo alkateak. AIURRI

“Agindutako gauza 
gehienak bete ditugula 
esateko moduan gara”
JOXE MARI LUENGO  ZIZURKILGO ALKATEA

Bigarren agintaldiaren amaiera gertu du Joxe Mari Luengok. Bere agurra iragarrita, azken lau 
urte hauen errepasoa egin du elkarrizketa honetan 

“OSO EGOERA 
EKONOMIKO 
JASANGARRIA DU 
EGUN UDALAK”

“BI AGINTALDI 
BETETA, EGOKIA DA 
UDALEAN JENDE 
BERRIA SARTZEA"

Atxulondon ere ekintza asko 
antolatzen da urtean zehar eta 
bizi-bizi dagoen gunea da. In-
guru horretan bertan, Gazte-
zulon ere ekintza asko antola-
tzen dituzte herriko ume eta 
gazteentzat. Oso dinamika 
polita hartu du.

Zizurkil Goian, eremu txikia 
izanagatik, maiz egiten dira 
ekitaldiak.

Nabarmena da Zizurkilgo  
kultur eskaintza oso aberatsa 
del, harro egoteko modukoa 
da hori. 
El Salvadorreko Segundo Montes 
komunitatearekin eta Lleidako 
Lladó herriarekin senidetuta dago 
Zizurkil. Nola daude harremanak 
momentu honetan?
Bizi-bizirik daude biak ere. El 
Salvadorreko Segundo Montes 
komunitatearekin dugun se-
nidetzea ospatzeko jaia egiten 
dugu urtero Aiztondoko he-
rrietan eta iaz, bertara joateko 
aukera ere izan genuen. Ber-
tatik bertara egoteak hango 
errealitatea hobeto ezagutzeko 
aukera ematen du, eta baita 
harremanak sendotzekoa ere. 
Haien aldetik oso harrera ona 
jaso dugu, esker-onez betea. 
Argi ikusi dugu gure arteko 
harremana sendotzeko gogoa 
bizirik zegoela, eta uste dut 
helburu hori ondo beteta ge-
ratu dela.

Lladó herriarekin dugun har-
tu-emana berriz, oso estua da.  
Oso maiz elkartzen gara eta 
gauza asko egiten ditugu el-
karlanean, bai han eta bai he-
men. 
Nolakoa izan da oposizioaren 
papera agintaldi honetan?
EAJ-ri dagokiona izan da na-
barmenena nire ustez. Ez du 
batere lagundu. Beti trabak 
jartzen saiatu da. Batzar oro-
korretan, mozioak atera  izan 
ditugunean, abstentzioa izan 
da bere jarrera. Aurtengo au-

rrekontuetan baiezkoa eman 
du lehen aldiz, baina orain 
arte ezezkoan egon izan da 
agintaldian zehar. 

PSOEren jarrera bestelakoa 
izan da. Hondakinen kontua-
rekin adostasunera iristea 
lortu genuen, esaterako. Kar-
toia eta papera, eta ontzi ari-
nen edukiontziak jartzea ados-
tu genuen. Lanerako prest 
ikusi dugu PSOEko zinegotzia. 
Herriaren alde aritu da. Or-
dezkatzen duen partiduaren 
alde itsu-itsuan aritu baino 
gehiago, herritarren ikuspe-
gitik aritu da lanean.
Hondakinen gaia aipatu duzu. 
Egun, nola ikusten duzu gaia 
Zizurkilen?
Atez atekoaren aldeko apustua 
egin genuen hasiera-hasiera-
tik. Emaitza onenak jasotzen 
dituen sistema dela ikusten 
genuen, nabarmen. Gaiari 
buelta batzuk emanda, beste 
bilketa sistema batekin froga 
egitea erabaki genuen. Siste-
ma mistoa jarri genuen mar-
txan. Errefuxa eta organikoa 

atez ate biltzen dugu, gainen-
tzekoa kalean jarritako edu-
kiontzietan. 

Atez atekoak ematen ditu 
emaitzarik onenak, baina egia 
da herritarrari konpromisoa 
eskatzen diola, eta horren in-
guruko pedagogia egitea ego-
kitzen zaigu. Nire ustez, kon-
tzientziazioa eta sentsibiliza-
zioa lantzea da gakoa gai honi 
dagokionez. Hezitzaileak 
aritu dira lanketa hori egiten 
eta badirudi emaitzak hobetzen 
ari direla. Egun, %66ko datua 
jasotzen du Zizurkilek hon-
dakinen sailkapenean. Emai-
tzak onak dira, baina badago 
zeregina oraindik. 
Azken agintaldia izango duzula 
iragarri duzu. Zergatik hartu duzu 
erabaki hori?
Zortzi urte nahikoak direla 
iruditzen zait. Lau urtetan ez 
du denborarik ematen; Udala 
ezagutu, martxa hartu... baina 
bi agintaldi pasa ondoren, 
jende berria sartzea egokia 
dela iruditzen zait. Ideia berriak 
beharrezkoak dira herriaren 

onurarako, eta lanerako gogoa 
ere behar-beharrezkoa da. 
Hautagai berria izango da hu-
rrengo hauteskundeetarako, 
baina ez naiz desagertuko, 
noski. Laguntzeko prest egon-
go naiz.
Pertsonalki, zer eman dizu alka-
tea izateak?
Aberastasun handia. Udalean 
aritzeak asko ikasteko aukera 
ematen dizu. Juridikoki, hiri-
gintza aldetik, aurrekontuak 
garatzeko garaian..., beti gau-
za berriak ikasten ari zara, inoiz 
bukatzen ez den prozesua da. 
Pertsonalki oso aberasgarria 
izan da.

Herritarrekin duzun harre-
mana ere oso gertukoa da. 
Bulegoko ateak beti zabalik 
eduki ditut eta kalean ere es-
kuragarri egon naiz.
Momentu zailen bat aipatu behar-
ko bazenu...
Beti izaten dira horrelakoak.  
Lehen legealdian, Udalera 
sartu eta berehala, banderaren 
afera izan genuen. Espainiako 
bandera jartzera derrigortu 
gintuzten eta ez zen erraza 
izan. Epaitegitik iritsitako agin-
dua zen, eta denbora gutxi 
izan genuen zer eta nola egin 
erabakitzeko. Beste hainbat 
arazo puntual izan dugu, bai-
na ahalik eta ondoen bidera-
tzen saiatu izan gara. 
Zer izan da pozgarriena bide 
honetan?
Oso talde ona osatuta aritu 
gara Udalean.  Zinegotziak eta 
herritar talde bat, beti lagun-
tzeko prest dagoena, lanerako 
gogoz aritu gara elkarrekin. 
Gauzak aurrera ateratzea lor-
tu dugu. Orohar, herritarrak 
gustura ikusten ditut. Gaine-
ra, Udalaren egoera ekono-
mikoa saneatuta uztea eta 
egonkortuta uztea lorpen 
handia izan da eta horrek ere 
poz handia ematen dit. 

Agintaldia amaituta, alkatetzari agur esango dio Joxe Mari Luengok. AIURRI

 "Agintaldi honen hasieran zauden arazo asko bere 
horretan daudela esango nuke. Oso erraz ikusten den 
zerbait da, esaterako, une honetan Zizurkil pintadaz eta 
pankartaz beteta dagoela. Narrats ikusten da herria, 
utzia. Hori konpontzeko, ez da diru asko behar, 
borondatea baizik. Ez nago eskaeren eta aldarrikapenen 
aurka, baina uste dut lekuak eta moduak adosten saiatu 
beharko lukeela Udalak. Aldarrikapenak egiteko 
hirugarren bat kaltetzen bada, aldarrikapen horrek balioa 
galtzen duela iruditzen zait. Zizurkilen barrena paseotxo 
bat eginez gero, oso gauza larriak ikusten dira eta ez 
zaie konponbiderik eman. 
Denoi gustatzen zaigu herria txukun ikustea eta horrekin 
lotuta, hondakinen arazoa ere hor dago. Zubiaren alde 
batera konpondu dute hondakinen gaia, baina oraindik 
badago zeregina. 

Bulandegi bideko arazoak ere aipatu nahi nituzke. Ez 
da arazo berria, baino ez zaio konponbiderik bilatu. 
Arazoak daude haurren karrotxoekin edo gurpildun 
aulkiekin ibiltzeko. Urbanizazioa zaharkituta dago eta 
eraberritze handia egin behar zaio. Badakit diru asko 
eskatzen duela eta ezin dela agintaldi bakarrean egin. 
Kezka eragiten didana, ordea, proiekturik ere ez egotea 
da. Hausnarketak, proiektuak..., beti mahaigainean 
eduki behar dira eta momentu honetan ez dago. 

Bulandegi eta Ernio-bideko trafikoak ere lanketa 
eskatzen du. Badakit errepide hori Foru Aldundiaren 
eskumenekoa dela, baina Udalak baditu zailtasunei aurre 
egin ahal izateko moduak: semaforizazioa, etab. 
Bestalde, oso garrantzitsua iruditzen zait saihesbidearen 
inguruan herritarren artetik sortu den mugimendua. 
Eskerrak eman behar zaizkie herritarrei, askotan 
politikoon aurretik ibiltzen direlako. Ea beraiekin 
elkarlanean lan ona egiteko gai garen. Askotan ibiltzen 
dugu ahotan elkarlana, eta aukera polita izan daiteke hau. 

Zizurkil Goian etxebizitzak egingo dira eta uste dut 
oreka polita lortu dela kale-etxe eta baserrien artean. 
Udalak lan egin behar du hori desorekatu ez dadin. 
Bestalde, erronkatxoa izango dugu orain Plaza 
Etxeberriri eman beharreko erabilerarekin". 

Marian Lazkano, EAJ Zizurkil. AIURRI

"Herria narrats dago"

"Zizurkilgo Udalak komisioak lantzeko erabiltzen duen 
modua ez da egokia nire iritziz. Ez dugu aurrez jakiten 
komisio horietan zein gai landuko den, eta horrek 
zailtasuna ekartzen du gaiak prestatzeko garaian. 
Udalak hori zuzendu behar duela azpimarratu nahi nuke. 
Kudeaketari dagokionez, hondakinen inguruko akordioa 
lortu genuen EH Bildurekin. Ontzi arinak eta paper edo 
kartoiaren edukiontziak jartzea adostu genuen. Horiexek 
dira bolumenik handiena hartzen duten frakzioak, eta 
etxeetan sortzen zen toki arazoari konponbidea ematea 
lortu genuen. Argi dago oraindik asko dagoela egiteko, 
zizurkildarren artean kontzientziazioa ez delako 
erabatekoa, baina argi dugu bide onean goazela. 
Aldaketa gehiago ere adostu dugu; organikoaren poltsak 
doan banatzea, esaterako. Hori ere herritarren aspaldiko 
eskaera zen, eta bideratzea lortu dugu.

Plazako estalpeari dagokionez, gure programan 
sartuta zegoela aipatu nahi nuke. Lehen aipatutako 
komisioak egiteko modua dela eta, ordea, ezin izan 
diogu proiektuari ekarpen askorik egin ahal izan. Hori 
konpondu beharreko zerbait da. Edonola ere, komisioak 
egiteko modu hori izanda ere, EH Bildurekin izandako 
harremana arina izan da, elkarlanerako egokia. Ez dut 
aipatu gabe utzi nahi gure proposamen asko onartu egin 
dituztela, nahiz eta horietako batzuk oraindik ez dituzten 
gauzatu. Horrek kezka pixka bat eragiten dit.

Bulandegiko saihesbidearen beharraz jabetzea izango 
da hurrengo agintaldiko punturik garrantzitsuena. Trafiko 
handia dabil zonalde horretan eta irtenbidea eman behar 
zaio. Oso beharrezkoa da saihesbidea egitea eta ezin da 
luzez itxaron. Bizilagunek aspalditik eskatzen duten 
zerbait da, benetako beharra. Bestalde, auzo askotan 
azpiegiturak berritu behar dira. Herrian bizi naiz, eta 
jendeak ezagutu egiten nau. Hori abantaila da lanerako. 
Ezberdin pentsatuta ere, herriaren alde ari gara lanean 
eta hori jarri behar dugu beste guztiaren aurretik. 
Sozialistok dugun zinegotzi bakarra naiz egun Zizurkilen, 
baina hori ez da oztopo izan lanerako eta 
herrigintzarako. Nire bozka eta ahotsa izan dut Udalean. 
Bakardadean arituta ere, eroso egin dut lan".

Jose Antonio Sanchez, PSOE Zizurkil. AIURRI

"Eroso egin dut lan"

AINHOA GIL LARRAUL
2015ean hartu zenuen alkate 
postua. Lau urteotako balorazio 
orokorra egingo al zenuke?
Pertsonalki gustora nago. Den-
boraz oso justu ibili naiz, bai-
na egindako lanarekin gustura 
geratu naiz. Horrez gain, tal-
dearekin ere oso eroso aritu 
naiz eta oso eskertuta nago. 

Egindakoei dagokienez, ai-
pamen berezia egingo nioke 
kulturari. Kultur teknikaria 
kontratatzeak bizitu egin du 
herria. Liburutegia egunero 
irekitzen da, Kultur astea in-
dartu egin da eta Kirol astearen 
sorrera ere ekarri du agintaldiak. 

Bestalde, TO07 autobus linea 
herrira ekartzea lortu dugu. 
Eskaripean, Tolosarako joan-
etorriak egiteko aukera eman-
go die herritarrei.  

Whatsapp talde bat ere sor-
tu dugu, herritarrekin harre-
manetan egoteko. Ia herriko 
etxe guztiak daude taldean 
sartuta eta dinamika polita du.
Hirigintza aldetik, zeintzuk izan 
dira inbertsio nagusiak?
Gauza ezberdinak egin ditugu. 
Hainbat herribide konpondu 
dugu, Asteasu eta Larraul ar-
teko bidezidorra eraberritu 
dugu, plazarako sarbidea txu-
kundu... Bestalde, umeek ez 

zuten neguan jolasteko toki 
egokirik. Pilotalekuan argiak 
jarri genituen, interruptore edo 
etengailu bidez pizten direnak. 
Haurrek asko erabiltzen dute.

Parke zaharra kendu behar 
izan genuen eta parke berria 
homologatu egin dugu. Diru 
asko gastatzen dugu parkearen 
azterketak egiteko, baina beha-
rrezkoa da. 
Ostatua itxita izan zen aste luzez. 
Zenbateko garrantzia du horrela-
ko zerbitzu batek Larraulen?

Otsailetik urrira ostaturik gabe 
egon ginen, eta hutsune han-
dia izan zen. Udalak apustua  
egin zuen ostatua irekitzeko 
eta inbertsio batzuk egin ge-
nituen. Garrantzitsua zen ku-

deatzaile berriak erakartzea. 
Oso martxa ona hartu du. As-
teburuetan jende asko gertu-
ratzen da eta bizitza handia 
ematen dio herriari. 
Memoria historikoari dagokionez 
ere lanketa berezia egin duzue. 
Kontaiguzu...
Bai, Aiztondoko taldean parte 
hartzen hasi gara eta iaz herrian 
bertan egin ziren Aranzadik 
bideratzen dituen indusketa 
lanak. 
Agintaldia amaitzear da. Zer ge-
ratu zaizue egiteko?
Plaza eraberritzeko proiektua 
landuta dago, baina dirulagun-
tza baten zain gaude eta ez 
dugu agintaldia amaitu aurre-
tik egin ahal izango. 
Maskaradak, Lau Sasuak ema-
naldia... ekitaldi potoloak hartu 
ditu herriak lau urteotan.
Herritarren ekimenetik sortu-
tako bi ekitaldi potolo izan dira 
horiek. Udaletik oso eskertuta 
gaude. Beharrezkoa iruditzen  
zaigu herritarren nahietik sor-
tzen diren ekimenak babestea. 
Eskolaren etorkizunak kezka sor-
tzen du herrian. Nola dago gaia? 
Umerik gabe geratzen ari zai-
gu eskola. Azken urteotan ume 
gutxi ari da jaiotzen eta ezin 
dugu jakin eskolari zenbat 
denboraz eutsiko diogun.
Nola ikusten duzu herriko giroa?
Lasaiago. Pixkanaka normal-
duko den irudipena dut. Ume 
guztiak elkarrekin ibiltzen dira, 
batere arazorik gabe, eta horrek 
poza ematen dit. 
Hurrengo agintaldira aurkeztuko 
al zara?
Ez, eta taldeko gainerako kideek 
ere garbi dute ez direla aurkez-
tuko. Lau urterako konprome-
zua hartu genuen, eta bete dugu.  
Horrek ez du esan nahi erabat 
utziko dugunik. Herriko festak 
antolatzen, kirol astea presta-
tzen... laguntzeko prest gaude 
noski. 

Aneli Urbieta, Larraulgo udaletxean. AIURRI

"Gustura geratu naiz 
lau urteotan egindako 
lanarekin"
ANELI URBIETA LARRAULGO ALKATEA

2015eko hauteskundetan hartu zuen alkatetza postua Aneli Urbieta larrauldarrak. Agintaldia 
amaituta, argi du ez dela hurrengo hauteskudeetara aurkeztuko

"EROSO SENTITU 
NAIZ TALDEAREKIN, 
ETA ESKERTUTA 
NAGO"

AINHOA GIL ASTEASU
Agintaldia amaitzear dela, zein 
da zure balorazio orokorra?
Orokorrean balorazio ona 
egiten dugu. Badakigu ez ge-
nuela herritar guzti-guztiekin 
asmatuko, baino hori onartu 
egin beharra daukagu. Pro-
graman azaldutakoak betetzen 
saiatu gara, eta agindutako 
gauza asko bete ditugu.
Plazaren eraberritzea gauzatzen 
ari zarete hilabeteotan. Nolakoa 
izan da prozesua?
Plaza oinezkotzea ezinbeste-
kotzat jotzen genuen; gure 
2015eko Programaren lehen-
tasun nagusia bezela azaldu 
genuen Udal programan. Izan 
ere, Larraulera edota Erreka-
bailarara joateko errepideak 
pasatzen ziren plazatik eta 
horrek segurtasun arazoak 
sortzen zituen. Irisgarritasun 
aldetik ere bazeuden beharrak, 
eta zer esanik ez azpiegitura-
ri dagokionez. Asteasuko pla-
zari azken urteotan egin zaiz-
kion aldaketa guztiak gaina-
zalekoak izan dira; inoiz ez da 
zaio azpiegiturari heldu. Azpian 
egindako lanak izan dira be-
netan garrantzitsuak. Ur ziki-
nak eta garbiak ondo bidera-
tu dira, telekomunikazio al-
detik ere prest geratu da...

Prozesu parte-hartzailea izan 
da. Hainbat bilera egin genuen 
herritarrekin, proiektua idatzi 
baino lehen.

Ekonomikoki, argi genuen 
ez genuela mailegurik eskatu 
nahi. Horregatik, azken urteo-
tan ahalegin handia egin dugu 

dirua aurreztu eta plazako 
obrari aurre egin ahal izateko.
Horrez gain, Eusko Jaurlari-
tzako Erein programara jo 
dugu, diru-laguntzak eskatze-
ko. 201.000 euro jaso genituen 

lehen faserako, eta bigarren 
faserako eskaera ere egina 
dago. Guztira, 800.000 euroko 
aurrekontua izango dute lanek.  
Sasoi enpresak egin ditu lanak 
eta oso txukun aritu direla 

esango nuke. Eguraldiak atze-
ratu egin zituen pixka bat, 
baina maiatza ingururako 
amaituta izatea espero dugu. 
Plaza oinezkotzeak Errekabaila-
rako saihesbidea egitea eskatzen 
du. Nola dago gaia?
Lur-jabeekin akordiora iritsi-
ta, lurrak erosi ditu Udalak eta 
dagoeneko proiektua martxan 
dago. Apirilean esleituko di-
tugu lanak, eta hori burututa, 
plazako obrari errematea ema-
teko moduan izango gara.
Komunikazio arduraduna, Appa 
Asteasu aplikazioa…, komuni-
kazio arloari bultzada eman 
diozue. Zer dela eta?
Oso garbi genuen Udalaren 
inguruko informazioa herri-
tarrei zabaldu nahi geniela. 
Pertsona bat kontratatu genuen 
lan horiek egiteko, baita Mus-
kerraren bidea kudeatzeko 
ere. Horrez gain, gaurko gi-
zartea oso lotuta dago tekno-
logia berriekin. Gazteak ez dira 
gerturatzen udaletxera, baina 
teknologia berri horiekin oso 
erraz egiten dituzte ekarpenak. 
Appa Asteasu aplikazioa di-
namika polita sortzen ari da. 
Pello Errotaren heriotzaren men-
deurrena ere egokitu zaizue 
agintaldiaren amaieran…
Konturatu ginen gure herriko 
gaztetxoentzat euren eskola-
ren izena zela Pello Errota, eta 
hortik aurrera ez zekitela askoz 
ere gehiago. Hori horrela, ez 
zitzaigun egokia iruditzen egun 
bakarreko ospakizuna egitea. 
2018an abiarazi genituen eki-
taldiak eta oraindik ere martxan 
daude. Giro berezia sortu da 
Asteasun. Pello Errota eta Mi-
kaela Elizegi herritarren aho-
tan jarri ditu ekimenak, eta 
aberasgarria izaten ari da. 
Zein da Udalaren egoera ekono-
mikoa?
2011n, sartu ginenean, Udalak 
zuen zorpetze maila ez zen 
jasangarria, eta aurrezpenera 
bideratu genituen gure inda-
rrak. Guztira, 2,6 milioi euro-
ko zorra zuen Udalak. Gaur 
gaurkoz, 521.000 euroko mai-
legu bakarra dago ordaintze-
ko. Egoera eramangarria eta 
lasaia da egungoa.

Pili Legarra, udaletxeko bere bulegoan. AIURRI

“Esker ona besterik ez 
dut gure Udal 
taldearekiko”
PILI LEGARRA  ASTEASUKO ALKATEA

Bigarren agintaldia amaitzear da Pili Legarrarentzat. Azken lau urteotako errepasoa egin du 
elkarrizketa honetan 

Nolako harremana duzue herri-
tarrekin?
Eragin publikoa duten gai po-
tolo guztien inguruko parte-
hartze saioak egin ditugu. Guk 
nahi baino jende gutxiago 
hurbiltzen da saio horietara. 
Pedagogia egin beharra dau-
kagu jendeak bere iritzia eman 
dezan. Gainerantzean, herri-
tarrak oso lasai etortzen dira 
udaletxera eta laguntzeko prest 
ere agertzen dira; festak edo 
ekitaldiak antolatzeko, etab. 
Hondakinen bilketak hainbat 
buruhauste sortu dizue. Nola 
dago egun afera hori?
Ordu asko eta asko eskaini 
diogu gaiari. Birziklapen mai-
la jaitsi egin da herrian, zabar-
keriz. Herritar kopuru handi 
batek oso ondo egiten du, 
baina bada beste talde bat 
arduragabekeriz jokatzen ari 
dena. Zenbat eta errefuxa 
gehiago sortu, Asteasuk diru 
gehiago ordaindu behar dio 
Mankomunitateari. Herritarrei 
ez zaie kuota igo, beraz, Uda-

lak ordaintzen du gainkostu 
hori, asteasuar guztien dirua-
rekin. Ez da bidezkoa. 
Zerbait geratu al zaizue egiteko?
Herriko trafikoa bideratzen 
saiatu gara agintaldi honetan. 

Aguazilaren figura sortu ge-
nuen, eta herrigunean hain-
bat egokitzapen egin dira. 
Elizmendiko eremua bidera-
tzea falta zaigu; abiadura 
jaisteko badenak, aparkaleku 

berriak… Hori amaitutakoan, 
Udal ordenantza prestatuko 
dugu. 
Zein izan da agintaldiko momen-
turik gaziena, eta zein gozoena?
Momenturik gazienari dago-
kionez, hondakinaren gaia 
aipatuko nuke berriz ere. Ho-
rrenbeste ahaleginen ondoren, 
gainari hainbeste ordu eskai-
ni ondoren, zaborrak lurrean 
ikusteak min ematen dit. Isu-
nak jartzea tristea litzateke, 
baina ez dakigu zein den gau-
zak zuzentzeko bide egokia. 

Gozoei dagokienez, plazako 
lanak bideratzea oso polita 
izan da. Lan handia eman digu, 
eta gauzatu ahal izatea, poz-
garria da. Hala ere, talde lana 
nabarmenduko nuke guztiaren 
gainetik. Esker ona besterik 
ez dut gure Udal taldearekiko. 
Mantendu dugun lan erritmoa, 
lanerako gogo hori, ikaragarria 
izan da. Oso giro politean ari-
tu gara. Alkateari egokitzen 
zaio aurpegia ematea, baina 
babes handia izan dut. 

Plazako lanak gauzatu izana nabarmendu du Pilik, egindakoen artean. AIURRI

"Guk beti nahi izan dugu, 
eta uste dut neurri handi 
batean lortu dugula, 
herriaren eta herritarren 
elkarbizitzarako faktore 
positibo bat izan. Gure 
jarrera hori izan da.

Eraikitzaileak izaten 
saiatu gara. Herriaren 
egoera eta herritarren 
beharrak ikusita, 
proposamenak egin ditugu. 
Zentzu horretan, zentzu 
positiboa eman nahi izan 
diogu gure ekimenari eta 
Udalean egin dugun lanari".

Herriko plaza
"Esan beharra dago, eta 
azpimarratuz gainera, Udala 
plaza berritzen ari bada 
Eusko Jaurlaritzaren 
laguntzari esker dela. 
Aurrekontuaren %65 jarriko 
du Jaurlaritzak. 

Jaurlaritzaren laguntza hori 
ez bagenu, zorpetze maila 
igo egingo genuke, edota ez 
litzateke posible izango 
plaza berritzea.

Bestalde, beharra duten 
herritarrentzat laguntza 
bermatuko duen politika eta 
neurri zehatzak behar 
direlakoan gaude. 

Laguntza sozialena ez da 
eskubide subjetibo bat. 
Eusko Jaurlaritzak diru 
kopuru jakin bat jartzen du 
urtero, baina kopuru hori ez 
da nahikoa izaten behar 
guztiei aurre egin ahal 
izateko; ondorioz, Udalak 
dirua jarri behar izaten du. 
Inor ez dugu utzi laguntzarik 

gabe. Beti proposatu eta 
bultzatu dugu Udalak behar 
den finantziazioa 
eskaintzea.

El Salvadorreko Segundo 
Montes komunitateari 
ematen diogun laguntza 
ekonomikoa baztertu gabe, 
laguntzak berrantolatu 
ditugu, gertu ditugunei 
eman ahal izateko. 
Esaterako, 2018an dirua 
eman diogu errefuxiatuen 
laguntzarako CEAR Euskadi 
erakundeari, eta baita 
errefuxiatuei laguntza 
eskaintzera joango den Aita 
Mari ontziari ere.

Amaitzeko, zabor bilketa 
sistemak kezka sortzen 
digu. Bilketa puntu batzuk 
kendu dira. Kaletik kanpo 
bizi den jendeak 
gainontzeko herritarrek 
bezalaxe ordaintzen dituzte 
euren zergak eta Udal 
zerbitzu berberak izan 
behar dituztelakoan gaude".

Luke Uribe-Etxebarria, EAJ Asteasu. AIURRI

"Eraikitzaileak izaten saiatu gara"

XABIER LASA ZIZURKIL
Geresta hilik agertu zen, bu-
ruan tiroa zuela, Errenteriako 
Zamalbide auzoko belardi 
batean, 1999ko martxoaren 
20an. ETA kidea zen eta au-
rreko egunetan ihesean ibili 
zen Oiartzun, Hernani eta 
Errenteria aldean, batera jo 
eta bestera jo. Berarekin topo 
egin zutenen testigantzek  or-
duan adierazi zutenez, lagun-
tza eske ibili zen haginetan 
“txip” bat jarri zioten sentsa-
zioa zeukala esanez. 

Suizidioaren bertsio ofizia-
larekin itxi zuen kasua epaileak. 
Familiaren helegiteen ondoren, 
ordea, Gipuzkoako bigarren 
epaile batek auzitan jarri zuen 
aurreneko epailearen ebaz-
pena. Azkenean, honek ere 
kasua behin-behinean  artxi-
batzea erabaki zuen, delitua-
ren egileak ezezagunak zirela 
argudiatuta.

Suizidioaren bertsio ofizia-
la gezurtatzen duten elemen-
tu franko agertu zirela adie-
razi zuten martxoaren 20an 

mahai-ingurua osatu zuten 
hiru hizlariek.

Bi autopsia egin zitzaizkion 
Gerestaren gorpuari Polloen. 
Forense ofizialak lehenbizikoa, 
eta familiak izendatu zuen 
Itsaso Idoiagak bigarrena. 
Iriarte etxeko mahai-inguruan 
bideoz hitza hartu zuen Idoia-
gak, berak egindako autopsia-
ren inguruko xehetasunak 
eman zituen. Auzitegi mediku 
horrek erakutsi zuen profe-
sionaltasun eza azpimarratu 
zuen lehenengo eta behin. 

“Epailea, forense ofiziala eta 
hirurok bildu ginen gelan, eta 
neuk bakarrik ekin nion gor-
puaren azterketari. Ahoa ire-
ki, eta ohartu nintzen eulien 
arraultzez beteta zeukala. Bi 
hagin erauzita zeuzkan eta 
hirugarren bat moztuta. Epai-
leak orduan forense ofizialari 
galdetu zion ea ez ote zion 
aztertu ahoa. Honek, ezetz. 
Epaileak, orduan, azterketa 
modu egokian egiteko eskatu 
zion; agindu horren aurrean, 
forenseak, kaleko arropa ken-
du eta lanekoa jantzi zuen”.

Itsaso Idoiagak hiru infor-
mazio iturri kontrastatu zituen 
1999an: Ertzaintzak egin zuen 
atestatua, suizidioaren hipo-
tesiaren alde jotzen zuen 
lehenbiziko informe forensea  
eta berak bigarren azterketan 
bildu zituen datuak. Ondo-
rioztatu zuenez, suizidioaren 
hipotesia auzitan jarri zeza-
keten hainbat elementu kon-
traesankor pilatu ziren kasuan.

“Haginei dagokionez, Ma-
drildik heldu zen txostenaren 
arabera, heriotzaren oste-os-
tean izan ziren erauziak. Bai-
na ez ziren gorpuaren inguruan 
azaldu, eta beraz, baten batek 
kentzeaz gain eraman egin 
zituen. Pertsona horrek edo 
horiek, heriotzaren unean han 
zeuden edo gerora azaldu zi-
ren”. 

Gerestak buruan zeukan 
tiroaren inguruan ere, zalan-
tza ugari aipatu zituen Idoia-
gak. “Eskuinetik ezkerrera 
egina zen, baina pistola ezke-
rrean agertu zen. Normalki 
pistola batek ez du halako 
jauzia egiten”. 

Gerestak eskuineko hatz 
lodia poltsikoan sartuta edu-
kitzea ere ulergaitza egin zen.

Bestalde, balistikako frogek 
ziotenez, “ez zen odol arras-
torik agertu ez eskuineko es-

1999an, Joxelu Gerestaren gorpua Zizurkilgo udaletxetik atera zuten unea. MANU MUJIKA

Gerestaren heriotza, 
itzaletik argira
"Egia, itzaletik argira" mahai-ingurua egin zuten Iriarte etxean martxoaren 20an, Joxelu Geresta 
Mujikaren heriotzaren 20. urteurrenarekin batera. Jon anaiak, Itsaso Idoiaga medikuak eta Aitor 
Ibero abokatuak hartu zuten parte ekitaldian, Igotz Alkortak gidatuta

1616 AIURRI BETERRI-AIZTONDOKO HAMABOSKARIA 2019-04-05

ZIZURKIL

13438_16_Aiurri15-Eskualdea-Bikoitza.indd   16 02/04/2019   14:37:18



Martxoaren 24an Gerestari eskainitako omenaldia. 28 KANALA

kuan ezta pistolan ere, nahiz 
tiroa pistolak garezurra ukitzen 
zuela egin; pistola oso garbia 
zegoen, harrigarria bada ere”. 

Bolboraren kontuak ere zer 
pentsatua eman beharko lu-
keela esan zuen Idoiagak: 
“tiroa egiten denean ateratzen 
den hauts partikularik ez zen 
agertu ez eskuan ezta pistolan 
ere. Pistola garbia agertu zen 
esan bezala, eta bazirudien 
Gerestak poltsiko batean ze-
raman zapiarekin garbitua 
izan zela; izan ere, honek ti-
roaren aztarnak (bolbora par-
tikulak) zeuzkan berarekin”. 

Une argiak eta une ilunak
Jon Gerestak, bere anaiak hil 
aurreko egunetan egin zituen 
ibilien inguruko kronika per-
tsonala egin zuen mahai-in-
guruan. “Jose Luis asteazken 
ilunabarrean Errenteriako gure 
lehengusuaren etxean agertu 
zen. Ihes eginda zebilen or-
durako, eta jazarpena sufritzen 
ari zela adierazi zion lehen-
gusuari. Haginetan txip bat 
edo antzeko zerbait jarri ote 
zioten susmoarekin zebilen, 
eta hura kentzeko laguntza 
eske ari zen; lehengusuak zioe-
nez, bi pertsonen silueta an-
tzeman zituen urrutira, eta 
baita tiroren bat sentitu ere. 
Ez dakigu larunbatean hilik 
azaldu bitartean nondik nora 
ibili ote zen Joxelu, baina zen-
bait testigantza bildu izan 
genituen, eta dakiguna da 
noraezean ibili zela, batzuetan 
burua argi zeukala eta beste-
tan, berriz, ilun. Guri ez zaiz-
kigu batere normalak egiten 
horrelako ibilerak, are gutxia-
go ingurunea oso ondo eza-
gutzen zuen pertsona baten-
gan”.

Argitzeko dauden egun ho-
rietan gertatu ziren atxiloketak 
ere (Nekane Txapartegi eta 

Mikel Egibar) gogoan hartu 
zituen Jon Gerestak.

Borondate falta
Familiaren abokatu gisa jardun 
zuen Aitor Iberok, kasua argi-
tzeko instantzia ofizialek era-
kutsi zuten borondate falta 
kritikatu zuen. “Lehenengo 
egunetik, poliziak, epaileak, 
forenseak, barne ministerioak, 
politikariek eta prentsako zati 
handi batek suizidioaren hi-
potesia besterik ez zuten za-
baldu. Guk behin eta birritan 
eskatu ostean lortu genuen 
epaileak egin zitzan beste zen-
bait ekimen, kontraesanez 
beteriko kasu hartan. Egia 
esanda, ez epaileak ezta fis-
kalak ere ofizioz ez zuten inon-
go frogarik eskatu, gu ibili 
ginen beti atzetik. Azkenean, 
zenbait urrats txiki lortu ge-
nituen, baina gaur da eguna 
ez dakiguna zer gertatu zen 
Jose Luis Gerestaren heriotza-
ren inguruan”.

Lorpen txikien artean, biga-
rren epaile baten ebazpena 
izan zen: “Ia urtebetera, 2000ko 
otsailean, epaileak artxibatu 
egin zuen kasua, gure hase-
rrerako. Hiru ondorio erabili 
zituen horretarako: haginak 
erauztea post-mortem izan 
zen; haginen kontuak eta he-
riotzak ez zuten zerikusik el-
karrekin; eta, ez zegoen deli-
turik, suizidioa izan zen. He-
legitea jarri genion ebazpena-
ri, eta uztailean, Donostiako 
Entzutegi Probintzialeko 
beste epaile batek onartu egin 
zuen, hankaz gora jarriaz ka-
sua artxibatzeko erabakia. Hiru 
elementu aipatu zituen hark: 
ebazpenak ez zeukan oinarri 
juridikorik, suizidioa ezin zen 
baztertu, eta gainera, haginen 
erauztea eta heriotzak bazuten 
harremana. Itsaso Idoiagaren 
txostena babesten zuen, no-

"ESTATUAK EZ DU 
BORONDATERIK 
ERAKUTSI"
AITOR IBERO

"AHOAN TXIP BAT 
JARRI ZIOTEN 
SUSMOA ZEUKAN"
JON GERESTA 

labait. Bigarren ebazpen horrek 
garrantzia handia izan zuen 
guretzat, nahiz eta gero biga-
rren epaile horrek artxibatu 
egin zuen kasua. Argudiatu 
zuen delitua egon zen arren 
autoreak ezezagunak zirenez 
artxibatu beharra zegoela”.

Aitortza, urrun
Jon Gerestak, anaiaren herio-
tza gertatu zenetik joan diren 
20 urtetan, beti eduki du itxa-
ropen izpiren bat kasua argi-
tu dadin “azaldu beharko luke 
argibideren bat nonbaitetik…”. 
Ibero ezkorrago agertu zen 
alde horretatik, “ez dakit itxa-
ropen asko edukitzeko gauden. 
Espainiako sistema judizialak 
ez du interesik agertu estatuak 
egin izan dituen zenbait in-
terbentzio irregular ikertzeko. 
Tortura kasuetan ez du egin, 
eta are gutxiago ETA kideak 
hilik agertu direnean (Galpar-
soro, Anuk, Josu Zabala Basa-
jaun…)”.

Gerestak zein Iberok, Saenz 
de Santa Mariak La Razón 

egunkarian 2001ean egindako 
adierazpenak ekarri zituzten 
gogora. Elkarrizketa hartan, 
UCD, PSOE eta PPren gober-
nuekin goi ardurak eduki on-
doren erreserban zegoen te-
niente jeneralak, gerra zikina 
izan zuen hizpide eta Geresta 
izan zuen gogoan, nahiz hura 
ez aipatu. «Orain ere badago. 
Baietz pentsatzen dut. Ko-
mandoek ez dute bere burua 
entregatzen besterik gabe. 
Baten bat hilik ere agertu izan 
da, mailukadaz hortza erau-
zita. Hil ondoren batek ez 
dizkio bere buruari mailuka-
dak jotzen ahoan”. Gaineratu 
zuenez, “atxilotu baten dekla-
razioa ez da lortzen soilik zu-
zenbidea aplikatuz”.

Iberoren ustetan, “Estatua-
rentzat hau gerra bat izan da, 
eta horretan arma ezberdinak 
erabili izan ditu. Tamalez, urte 
asko igaro dira eta ez dute ezer 
aitortuko, ez  Gerestaren ka-
suan ezta txosten ofizialek 
aipatzen dituzten bost milatik 
gora torturatuen kasuan”.  

Igotz Alkorta moderatzailea, Aitor Ibero abokatua eta Jon Geresta, anaia. AIURRI

ERREDAKZIOA ESKUALDEA
Apirilaren 4tik 14ra, euskal-
zalez beteko dira Euskal He-
rri osoko kale eta errepideak. 
Garestik Gasteizera, Klik egi-
teko gonbita luzatu dute an-
tolatzaileek. 21. Korrika abia-
tu berri da, eta laster izango 
dugu eskualdean. Motorrak 
berotzeko, hainbat ekitaldi 
martxan dira dagoeneko. 

Apirilaren 13an iritsiko da 
Korrika eskualdera. Goizaldean 
sartuko da Andoainera. Ur-
nietan barrena iritsiko da eus-
kararen aldeko ekimen erral-
doia.

Urnietatik iritsiko da
Goizaldeko 02:25ak aldera 
iritsiko da Andoainera. Herri 
afaria eginda, zai egongo dira 

andoaindarrak bide bazterre-
tan.

Aiztondo eskualdera abia-
tuko da ondoren Korrika. Al-
dapan gora egin beharko dute 
korrikalariek Adunara iristeko. 
03:10 alderako han izatea es-
pero dute antolatzaileek. Zi-
zurkil eta Villabona izango 
dira hurrengo helburuak. 
03:23an sartuko da Korrika 

Zizurkilen, handik gutxira iri-
tsiko da Korrika Amasa-Villa-
bonara. 

Eskualdea zeharkatuta, To-
losaldera jarraituko du eus-
kararen aldeko ekimen erral-
doiak. Apirilaren 14an, Gas-
teizen emango zaio amaiera, 
hamar egunez etenik gabe 
eskuz esku pasatzen joandako 
lekukoaren barruan gordeta-
ko mezua irakurriz. 

Larunbat goizaldea izanik, 
asko eta asko izango dira 
gaua luzatu eta Korrikak sor-
tzen dituen sentipenekin 
gozatzeko aprobetxatuko 
dutenak.  Hainbat ekitaldi 
dago prestatuta eskualdean 
barrena, bai egun bererako, 
baita aurrez motorrak bero-
tzen hasteko ere. 

Apirilaren 13an iritsiko 
da euskararen aldeko 
ekimen erraldoia

OLAIA ZAPIRAIN   |   ILUSTRAZIOA

ADUNA
APIRILAK 7, IGANDEA

12:00 Korrika eguna. Pintxo 
lehiaketa
Parte-hartzaile bakoitzak bost 
pintxo berdin aurkeztuko ditu. 
Adunako plaza 
13:45 Herri-argazkia. 
14:00 Triki-sagardotegia
Zabala sagardotegira kalejira. 
Ondoren, erromeria.

AMASA-VILLABONA
APIRILAK 11, OSTEGUNA

15:30 Korrika txikia
Zubimusu zubian hartuko dute 
lekukoa billabonatarrek, 
Zizurkilgo ikasleen eskutik.

APIRILAK 12, OSTIRALA

Korrika eguna.  
18:00 Pailazoak 
Patxin eta Potxin pailazoen 
emanaldia. Berdura plaza.  
19:00 Erraldoi eta 
buruhandiak. Besamotza 
konpartsa eta Loatzoko 
musikariekin.  
21:30 Afari herrikoia plazan. 
Izen-ematea: afariakorrika@
gmail.com. Afaria norberak 
eraman behar du, sagardoa 

bertan egongo da. Ondoren, 
herriko bertsolarien emanaldia.  
00:00 Elektrotrapo 
elektrotxarangarekin kalejira. 
01:30 Onddo Gazte asanbladaren 
eskutik, kontzertua Gaztetxean.    
03:29 Korrika iritsiko da. 

ANDOAIN
APIRILAK 4, OSTEGUNA

18:30 Peto-potea
Bastero plazatik abiatuko da, eta 
Kale Nagusian zehar Zumea 
plazaraino iritsiko da. 
20:00 Peto ematea
Lekukoa eramango dutenei petoa 
emango zaie.

APIRILAK 12, OSTIRALA

10:00 Korrika txikia eta ekitaldia. 
19:00 Kantujira kalez kale. 
21:30 Afaria eta musika 
Basteron. Txartelak 15 euro 
01:00 Kalejira herrian barrena. 
02:30 Korrika herrira iritsiko da.

ASTEASU
APIRILAK 11, OSTEGUNA

14:45 Korrika txikirako 
prestaketa.
Pello Errota ikastetxeko ikasle eta 
irakasleak Korrika txikiaren 

ibilbidean jarriko dira prest. 
Seigarren mailako ikasleek 
eramango dute pankarta
15:30 Suziria eta hasiera
Eskolatik jaurtitako suziriak 
iragarriko du Korrika txikiaren 
hasiera. Kale Nagusian barrena 
jaitsi ondoren, udaletxe aurrean 
amaituko da. Gari Otamendik 
irakurriko du lekukoaren barruko 
mezua eta ondoren, dantza 
egingo dute ikasleek, Korrikako 
bideoa oinarri hartuta. Elkarrekin 
meriendatuz amaituko dute 
arratsaldea.  

LARRAUL
APIRILAK 11, OSTEGUNA

15:00 Korrika txikia.

ZIZURKIL
APIRILAK 8, ASTELEHENA

19:00 Non eta nola 
gurutzatzen dira feminismoa 
eta euskara?
Gutun ibiltariaren irakurketa. 
Lorea Agirrek hitzaldia eskainiko 
du ondoren. 
Plazida Otaño liburutegian

APIRILAK 11, OSTEGUNA

15:30 Korrika txikia

Beibategi jatetxearen parean 
hasita, Zubimusu zubira iritsiko 
da lasterketa. Zizurkilgo 
ikastetxetako kideek eta 
Ulliazpikoek elkarri lekukoa 
pasako diote. Villabonako 
ikasleak zain izango dituzte 
Zubimusu zubian. 
Ondoren, Korrikako irudiaren 
mosaikoa osatuko dute Joxe 
Arregi plazan. Amaitzeko, 
elkarrekin jango dute merienda 
goxoa.

APIRILAK 12 ETA 13

20:00 Korrika jaia eta 
Korrikari harrera
Korrika-afaria Joxe Arregi plazan. 
Afalondoren, petoa banatuko zaie 
Korrikako lekukoa eramango 
dutenei.
Klika! dantza-ikuskizuna: Dance 
hall eta euskal dantzaren fusioa.
12:00-02:45 Musika eta 
dantza
Oizeder Maio DJarekin. Korrika 
iritsi arteko tartea musikaz 
beteko dute Zizurkilen. 
03:20 Klika!!! Korrika!!!
Adunako aldapan hartuko dute 
lekukoa zizurkildarrek.

KORRIKA 21

192019-04-05 AIURRI BETERRI-AIZTONDOKO HAMABOSKARIA 19

ESKUALDEA

13429_67_Aiurri15-Aiztondo-Bikoitza.indd   19 02/04/2019   14:14:37



NORA URBIZU AROZENA AMASA-VILLABONA

KOLABORAZIOAK

Gu, Korrika

2017an Korrikaren eta honek 
sortzen dituen emozioen inguruan 
ikerketa-lana egiteko aukera izan 

genuen antropologia graduko lau 
ikaslek. Tarte honetara lan hartan 
aztertutako hainbat gai ekar nitzakeen 
arren, artikulu honen espazio-muga 
kontuan harturik, bakarra dakarkit. 
Hala, Korrikaren nortasunaren inguruan 
arituko natzaizue lerrootan. 

Honezkero, Korrika emozio-sortzailea 
dela, inork ukatuko ez duen egia da 
euskaldunon iruditegian eta 
errealitatean. Horretaz gain, ordea, 
baditu erritu kolektibo horrek oso 
esanguratsuak diren hainbat ezaugarri. 
Esaterako, Korrikan parte hartzean, 
euskal komunitatearekiko kidetasun 
izaera agerian geratzen da; era berean, 
kide izaten jarraitzeko desira ere bai, 
euskararen irautearen aldeko mezuak 
gureganatzen eta zabaltzen baititugu. 

Antropologiaren ikuspuntutik 
GUtasunaz hitz egiteko, ezinbestekoa da 
alteritatea, hau da, BESTEA kontuan 
hartzea; zehatzago esanda, 
komunitatearekiko kidetasun izaera, 
BESTEarengandik ezberdintzeak sortzen 
du. Esaterako, onar genezake, euskal 
hiztun komunitateaz aritzean, 
alteritatean erdal hiztun komunitatea 
izango duela. Kasu horretan, GUa, 
euskal hiztun komunitateko kideok 
osatzen dugu. 

Baina, zer da GUa Korrikari 
dagokionez? Beste ezer baino lehen, 
aipatu behar da Korrikaren GUa 

emozioetatik abiatuta sortzen den 
behin-behineko eta bat-bateko 
nortasuna dela: behin-behinekoa, bi 
urtez behin osatzen baita Korrikak 
sortzen duen unibertso magikoa; eta 
bat-batekoa, berriz, emozioek gidaturiko 
eztanda delako. Korrikak, euskararen 
alde, norbanakoak batzen ditu; ideiek 
lortzen ez dutena arrazoimenez, zirrarek 
lortzen dute. Teresa del Valle 
antropologoak Korrika: Rituales de la 
lengua en el espacio liburuan azaldu 
zuen moduan, Korrika erritualak irauten 
duen bitartean, egunerokoan eragiten 
duten errealitate politiko eta 
linguistikoak gainditzen dira, izan 
Iparraldean, izan Hegoaldean. 

Egindako galderari erantzunez, 
Korrikaren GUtasunaz ari garenean, 
euskal hiztun komunitateaz ari gara 
ezinbestean; alabaina, ez horretaz 
bakarrik. Korrikaren GUa euskal hiztun 
ez den BESTE komunitate batek ere osa 
lezake. Aipatu nahi nuke, BESTEak 
aipatzean, euskararekiko duten 
jarreraren arabera, askotariko BESTEak 
bereiz genitzakeela. Bai baitakigu euskara 
mespretxatu, alboratu edo/eta 
desagerrarazi nahi duen BESTErik 
badela, baina baita, euskal hiztun ez izan 
arren, euskararen aldeko jarrera positiboa 
duen BESTErik ere. Korrikaren 
erakarpen-gaitasuna dela medio, 
Korrikaren GUa euskal hiztunek eta, 
euskararen aldekoak –edo hizkuntza 
gutxituen defendatzaileak– diren, euskal 
hiztun ez diren BESTEek osatzen dute. 

Izan ere, euskal hiztunen komunitatea 
babesteko edo defendatzeko gaitasuna 
izan baitezake. Aparteko kontua da, 
ordea, gerturatzen den BESTE hori –esan 
geniezaioke belarriprest–, euskal hiztun 
bilakatzeko pausorik emateko prest ote 
dagoen.  Ezin uka Korrika, euskal hiztun 
komunitatea indartzen duen ekimena 
denik. Halaber, hamaika modu daude 
komunitate horri lotzeko. Korrikaz 
jardutean, hiztun komunitateaz baino, 
sentipen bera partekatzen duen 
komunitateaz ari gara. Horrela, 
korrikaren GUa ez da euskal hiztunena 
soilik, horietaz gain, ekimenaren 
ezaugarriek lagunduta, euskaltzale 
erdaldunak ere batzen baitira. Nortasun 
edo identitate ugari biltzen ditu Korrikak 
bere baitan; errealitate adina identitate, 
agian. Ez da estankoa edo iraunkorra den 
identitatea Korrikazaleena, pauso 
bakoitzean sortzen den identitatea da; 
plurala, freskoa eta erakargarria. 
Norbanakoaren txikitasunetik, handiagoa 
den zerbaiten parte izatearen ideia ere 
zabaltzen du Korrikak, ekimenari indarra 
eman eta emozioa sorrarazten diona. Eta 
emozio hori bera da, Euskal Herri osoan 
zehar, ibilbidearen parte diren hiri, herri 
eta bailaretatik harago, Korrika 
komunitate osoarengan arrastoa uzten 
duena. Kontraesanezkoa iruditu bazaizue 
lerro hauetan esandakoa, hona gomendio 
bat: Korrika zuen herritik igarotzen ari 
den unean, murgildu jendartean, 
begiratu ingurura,  eta sentitu une 
horretan Korrika GU garela.

ERREDAKZIOA ASTEASU
Oroimen historikoa lantzeko 
jardunaldia egingo da apiri-
laren 6an Asteasun.

Joan zen mendean Euskal 
Herrian izandako gertaerek 
urrun eta, aldi berean, gertu 
kokatzen dituzte Asteasu eta 
Sartaguda. 1936ko Gerran eta 
frankismoaren garai ilunetan  
gertatutakoaren memoria be-
rreskuratzeko lanean aritu dira 
azken hamarkadetan Asteasu 
eta Sartaguda.

Tolosaldeko erresistentzia-
gune garrantzitsuenetakoa 
izan zen Asteasu, Zizurkil, 
Aduna eta Larraul udalerriak 
batzen zituen Saseta defentsa 
sistema. 

Memoria historikoaren in-
guruan egindako lanketak 
partekatuko dituzte bi herrie-
tako ordezkariek Asteasun 
asteburuan ospatuko den 
jardunaldian.

Egitaraua
10:00etan ekingo zaio jardu-
naldiari Asteasuko lubakieta-
ra bisita eginez, Karlos Almor-
za historialariarekin batera. 

Eguerdian mahai-ingurua 
antolatu da Asteasuko Udalean. 
Hizlari lanetan arituko dira 
Javi Buces, Paolo Albanese, 
Maximo Martinez eta Txomin 
Hiriart-Urruty. 

Buces Aranzadi Zientzia El-
karteak Asteasun oroimen 
historikoa berreskuratzeko 
egindako lanaz mintzatuko 
da. Albanese eta Martinez 
Sartagudako alkatea eta Alar-
gunen Herriko Elkarteko kide 
dira, hurrenez hurren; eta 
Sartagudako lanketaz hitz 
egingo dute. Azkenik, Hiriart-
Urrutyk Donibane-Garaziko 
haur errepublikaren kolonia-
ren testigantza emango du. 
Solasaldi horiekin emango 
diote amaiera jardunaldiari.

Sartagudako "Memoriaren Parkea". ASTEASUKO UDALA

Asteasu eta 
Sartaguda, oroimen 
historikoa lantzen
Apirilaren 6an lubakietara bisita egingo dute Karlos Almorza 
historialariarekin eta eguerdian solasaldia izango da udaletxean

OLATZ LASA AMASA-VILLABONA
Martxoaren 26an egin zen 
prentsaurrekoan eman zuen 
Udalak Errebote plazako lanen 
egoeraren berri. Maite Izagirre 
Amasa-Villabonako alkateak 
adierazi zuenez, "erritmo 
onean doaz Errebote plazako 
eraberritze lanak, eta posi-
bleena Aste Santu ondorengo 
asteetan lanak amaituta ego-
tea da".

Plazako frontoia kolore ma-
rroiez margotuko da, eta uda-
letxearen alboko eta aurreko 
fatxada, berriz, krema kolorez.

Erakusketa
Udaleko kontzejupeko hor-
metan errebotearekin zeriku-
sia duten pertsonez osatutako 
irudiak ipiniko dira. Horien 
artean Pedro Yarza, Teodoro 
Hernandorena, Karlos Etxe-
nike, Enrique Abril edota Juan 
Garmendiarenak. Baita Pedro 

Yarzaren garaiko harrizko bo-
tarria edota pilotari famatua-
ren urteurreneko plaka ere.

Dani Carballo arkitektoak 
adierazi zuenez, "erakusketa-
ren helburua Amasa-Villabo-
nako Errebote plazaren gara-
penean erreboteak eduki duen 
garrantzia azpimarratzea da, 
jokoa bultzatu duten pertso-
naia historikoekin batera".

Era berean, euskal pilotaren 
errebote modalitatearen tes-
tuinguru historikoa egitea 
beharrezkotzat jo zuen Izagi-
rrek aurkezpenean. "Errebote 
jokoak singularitatea eta on-
darearen balioa gehitzen dio 
Errebote plazari". 

Aste Santu osterako 
amaituko dira 
plazako lanak
Udalaren kontzejupeko hormetan erakusketa iraunkorra ipiniko 
da errebote jokuarekin zerikusia duten pertsonen irudiekin

Errebote plazako lanak azken fasean sartu dira. AIURRI

Errebote 
plazako 
maketako 
argazkiak 
ikusgai zure 
mugikorrean

Kaixo lagun!!!  

MARIPURTZIL PELLOZIRI

Okindegi-gozotegietan saltzen ez diren  
zortzi elementu daude hemen. Zeintzuk dira?

ARROTZAK

PLAZAN BAZAN

MARIPURTZIL
MARIPURTZIL
MARIPURTZIL PELLOZIRIPELLOZIRIPELLOZIRIPELLOZIRI
MARIPURTZIL PELLOZIRI

PLAZAN BAZAN

SOLUZIOAK

ITZALA

Hondakin hauek (kristalezko 
botila, papera eta plastikozko 
botila) birziklatu egiten dira 
baina horretarako ontzi egokian 
utzi behar dira. Bakarra helduko 
da behar duen lekura. Zein?

Zein da 
karramarro 
honi dagokion 
itzala? 
Bakarra da 
zuzena.

BAKOITZARI BEREA

Hondakin hauek (kristalezko 
botila, papera eta plastikozko 
botila) birziklatu egiten dira 
baina horretarako ontzi egokian 
utzi behar dira. Bakarra helduko 
da behar duen lekura. 

APIRILAK 5 - 26

ODOL-EMAILEAK

ANDOAIN 
Odol-ematea
Anbulategia.  
Apirilak 9, asteartea.  
18:30-20:30.

MENDI-IRTEERAK

ANDOAIN 
Erromes bidea
13. Trespuentes-Hueto-Ozar 
(882)-Ganalto (897)-Aperregi.
Apirilak 7, igandea.

Andoaingo ibilaldia
Mendigoizale taldearen eskutik.
Apirilak 14, igandea.

AMASA-VILLABONA 
Eretza-Zugaztieta (Bizkaia)
Aizkardi Mendizale Elkartearekin.
Apirilak 14, igandea.

HITZALDIA

AMASA-VILLABONA 
Joseba Alonso
"Amasa-Villabonako udal 
mugarriak" izeneko hitzaldia. 
Subijana Etxea. 
Apirilak 4, osteguna. 19:00.

MUSIKA

ANDOAIN 
Musika Banden topaketa
Andoain, Deba eta Legazpiko 
musika bandak.
Bastero eta Zumea plaza.
Apirilak 6, larunbata.  
12:30, eta arratsaldez.

AMASA-VILLABONA 
Mikel Urdangarin
Urdangarin eta Nika Bitchiashvili 
biolin-jotzailearen kontzertua.
Amasako eliza.
Apirilak 6, larunbata. 20:00.

ANTZERKIA

ZIZURKIL 
All baker´s saloon
Eskolako ikasleen emanaldia.
Joxe Arregi plaza.  
Apirilak 5, ostirala. 15:00.

ZIZURKIL 
Drakula buruz behera
Ameztu produkzioak-en eskutik.
Zimiterioa.  
Apirilak 7, igandea. 19:00.

AMASA-VILLABONA 
Rita
Sarrerak 10 eurotan salgai aldez 
aurretik Amasa kafetegian eta 
Basajaun liburu-dendan. 12 euro 
egunean bertan.
Gurea Zinema.  
Apirilak 14, igandea. 19:30.

OSPAKIZUNA

AMASA-VILLABONA 
Rainbow taberna
Egun osoko agur festa, Estanisen 

erretiroagatik. Bazkaria Sarasola 
sagardotegian. Tiketak salgai 40 
eurotan Rainbow tabernan 
(bazkaria eta autobusa).
Apirilak 6, larunbata. 12:00.

OPERA

AMASA-VILLABONA 
Aida
3 aktutako opera emanaldia, 
Sydneko badiatik zuzenean. 
Sarrerak 7 eurotan salgai aldez 
aurretik Amasa kafetegian eta 
Basajaun liburu-dendan. 10 euro 
egunean bertan.
Gurea Zinema.  
Apirilak 11, osteguna. 20:00.

ERAKUSKETA

ANDOAIN 
Emeek emana
1936tik aurrera emakumeek izan 
zuten zeregin aktiboa jasotzen da 
66 argazkitan. Maiatzak 17 arte.
Bastero Kulturgunea.
Apirilak 12, ostirala. 19:00.

GAZTE FESTAK

ZIZURKI 
Txepetxa eguna
Gazte asanbadak antolatutako 
VIII. gazte festa. Egun osoko 
egitaraua aiurri.eus-en ikusgai.
Apirilak 6, larunbata. 10:00.

DANTZA

ANDOAIN 
Urki Dantza Taldea
Udaberriko emanaldia. 
Bastero auditorioa.  
Apirilak 5, ostirala. 20:00.

Nudos. Da-te danza
Familia osoarentzako ikuskizuna 
3 urtetik gorako haurrentzat 
gomendatua.  
Sarrera 4 euro. 
Bastero kulturgunea.  
Apirilak 7, igandea.  
17:00. 

EMAIGUZUE ZUEN EKITALDIEN BERRI. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AIURRI

ANDOAIN Erakusketaren inaugurazioa
Intxorta 1937 kultur elkartea eta Oroituz elkartearekin elkarlanean.
Bastero kulturguneko erakusketa gela. Apirilak 12, ostirala. 19:00.

AMASA-VILLABONA

GUREA ZINEMA

Cómo entrenar a tu dragón
Apirilak 7, igandea. 17:00.

El gordo y el flaco
Apirilak 6, lr. 19:30; 22:00.
Apirilak 7, igandea. 19:30.
Apirilak 8, astelehena. 21:00.

Ay, mi madre
Apirilak 13, lr. 19:30; 22:00.
Apirilak 15, astelehena. 21:00.

ANDOAIN

BASTERO KULTURGUNEA

La favorita
Apirilak 6, lr. 19:30; 22:00.
Apirilak 7, igandea. 19:30.
Apirilak 8, al. 19:30; 22:00.

El rey
Apirilak 10, asteazkena. 20:00.

El niño que pudo ser rey
Apirilak 13, larunbata. 17:00.
Apirilak 14, igandea. 17:00.

El gordo y el flaco
Apirilak 13, lr. 19:30; 22:00.
Apirilak 14, igandea. 19:30.
Apirilak 15, al. 19:30; 22:00.

ZINEMA

ZOZKETA

ERREDAKZIOA ANDOAIN
Harpidedunen artean hain 
gogokoa den saskia zozkatuko 
dugu. Apirilaren 12a baino 
lehen bidal daiteke zozketa-
rako mezua. Baldintza bakarra 
dago: Aiurriko harpideduna 
izatea. Parte-hartzea zabalik 
dago. Gogoan izan, harpide-
dunaren izen-abizenak zehaz-
tea eta “Errigora” aipatzea:
• Whatsappez: 619 163 537.
• E-posta: diseinua@aiurri.

eus.
• Telefonoz: 943 300 732.

Irabazlearen berri apirilaren 
26an banatzen hasiko garen 
Aiurri hamaboskarian eman-
go dugu. Zorte on!

Errigorako produktu sorta, zozketa 
berria Aiurriko harpidedunen artean

Errigorako sorta konbentzionala.

•	Isidora	de	la	Nava	Estevez. Martxoaren 20an,  
Amasa-Villabonan.

•	Luis	Zaldua	Iturzaeta. Martxoaren 23an, Amasa-Villabonan.
•	Felipa	Enrique	Aviles. Martxoaren 25ean, Amasa-Villabonan.
•	Inaxi	Altuna	Letamendia. Martxoaren 26an, Amasa-Villabonan.
•	Migel	Torregarai	Garmendia. Martxoaren 31n,  

Amasa-Villabonan.
•	Pello	Ariztimuño	Ansorena. Martxoaren 19an, Andoainen.
•	Urbano	Valderrabano	Fontecha. Martxoaren 24an, 

Andoainen.
•	Rafael	Caballero	Cerrato. Martxoaren 28an, Andoainen.
•	Petra	Mendoza	Sanchez. Apirilaren 1ean, Andoainen.

HERIOTZAK

LAN BILA
Mutil gazte eta eus-
kalduna menpeko-
t a s u n  e g o e r a n 
dauden pertsonak 
artatzeko lan bila ari 
da Aiztondo baila-
ran. Aurretiko espe-
rientzia du geriatria-
ko laguntzaile gisa 
eduki du.   
Harremanetarako:  
juakin96@hotmail.
es

LAN BILA
Aiztondo bailarako 
emakume euskaldu-
na lan bila ari da, 
07:00-12:00etarako 
tartean. Adineko 
pertsonak zaintzen 
egin du lan azken 
urteetan. Etxe garbi-
ketan lan egiteko ere 
prest agertzen da.  
Harremanetarako:  
erbeta65@gmail.
com

ESKOLAK
Hizkuntza eskolako 
irakasleak frantse-
seko klaseak ema-
ten ditu.  
693 692 823   
665 719 827

SALGAI
Motoa salgai: Piag-
gio 50 ZIP 2T oso 
egoera onean. 500 
euro. 610 953 258

Merkatu txikian 
parte hartzeko.  
Emailez: 
diseinua@aiurri.
eus   
Whatsappez:  
619 163 537.

MERKATU TXIKIA

Urte askotarako!

www.aiurri.eus 
Sar zaitez "Zorion agurrak" atalean, 
eta fitxa osa ezazu. Mezua eta 
argazkia igotzen diren unetik, 
urtebetetze egunera bitarte, ikusgai 
izango da webgunean. 

Whatsapp bidez: 619 163 537

diseinua@aiurri.eus
Mezua bidali Aiurriko posta 
elektronikora, eta idatzi: 
izen-abizenak, herria, urtebetetze-
eguna eta nahi duzun testua.

Arantzibia 4-5, behea
Zatoz bulegora, Andoainera. 
Telefono zenbakia: 943 300 732.

Zorion itzazu lagunak eta 
senitartekoak webgunean  
eta Aiurri hamaboskarian. 

ESKELAK JARTZEKO: 
943 300 732
edo publizitatea@aiurri.eus

 Hileta egunean eskela Aiurri.
eus-en + Oroigarria edo Esker 
ona Aiurri hamaboskarian eta  
Aiurri.eus-en: 160 € 
Harpidedunentzako 90 € + BEZ
 Eskela mota guztiak Aiurri 
hamaboskarian+ Aiurri.eus-en: 

 140 € +BEZ  
Harpidedunentzako 90 € + BEZ

 

ANDOAIN
Nerea
Nerea Irazuk 13 
urte beteko ditu 
apirilaren 7an. 
Zorionak eta ondo 
ospatu.  
Muxuak 
etxeko guztien 
partetik.

ZORION AGURRAKZORION AGURRAK

ANDOAIN
Anje
Martxoaren  
25ean  
urtetxo bat  
Anje! Segi 
bixi-bixi!  
Muxu pila-pila 
familiaren  
partez! 

ANDOAIN
Bernarda 
Letamendia
Martxoaren 24an 
bete zituen 
urteak. Muxu 
handiak Eizagirre 
sendiaren eta 
etxekoen  
partetik.

ANDOAIN
Inge eta Unax
Apirilaren 10ean Ingek 4 urte beteko ditu  
eta, apirilaren 21ean, Unaxek 7.  
Zorionak eta muxu bana aiton-amonen 
partetik.

ANDOAIN 
Ariane
Apirillaren 10ean 
zure lehenengo 
urtea ospatuko 
dugu oso pozik. 
Hain politta zara 
eta alaia. 
Muxu asko familia 
guztiaren partetik

ANDOAIN / ADUNA
Axel eta Amane
Axelek eta Amanek 6 urte beteko dituzte 
apirilaren 12an. Ondo ospatu eguna! 
Muxuak etxekoen  
partetik!

XABIER LASA ALEGIA
"Eskualde ikuspegiko hizkun-
tza plangintza diseinatu eta 
aitzineratzeko euskalgintza 
instituzionalaren eta soziala-
ren" bilgunetzat jo zuten To-
losaldeko Euskararen Mahaia. 

Anoeta eta Irurako euskara 
teknikari den Idoia Olanok eta 
Manuel Larramendi Bazku-
neko kide den Joxin Azkuek 
irakurri zuten Mahaiaren adie-
razpena. Adierazi zutenez, 
"posible da Tolosaldean eus-
kara harremanetarako, goza-
menerako eta lanerako hiz-
kuntza nagusia izatea, eraba-

teko unibertsalizazioa lortze-
ko urratsak egitea eta, horre-
la, hizkuntzen indarberritze 
eta normalizazioan erreferen-
te izatea, benetako arnasgunea 
euskararentzat. Baina ausar-
diaz, koherentziaz eta eragin-
kortasunez jokatzea eskatzen 
digu horrek".

Mahaia osatzen duten era-
gileek bere gain hartzen dute 
euskararen etorkizuna ber-
matzeko jarduerak sustatzeko, 
garatzeko eta babesteko eran-
tzukizuna, eta bost puntuz 
osatzen den konpromisoa 
hartu dute. Besteak beste, ho-

nako helburu estrategikoak 
zehaztu dituzte: eskualde mai-
lako hizkuntza politika defi-
nitzea; normalizazio erreala 
lortzeko baliabideak abian 
jartzea; gizarte esparru guz-
tietako eragileekin elkarlana 
bermatzea; bizikidetza eremu 
zabalean (generoa, aniztasu-
na, integrazioa …) inklusio 
bidea egiteko diskurtsoa eta 
metodoa landu eta garatzea; 
garapen sozio-ekonomikoa-
rekin uztartzea; bizitza sozio-
kulturala euskaraz izan dadin 
ahalbidetzea... Garbiñe Men-
dizabal Gipuzkoako Foru Al-

dundiko hizkuntza berdinta-
sun zuzendariak, Amaia Azkue 
Berastegiko alkate eta Uema-
ko zuzendaritzako kideak, 
Xabier Bengoetxea Galtzaun-
di euskara taldeko kideak eta 
Lorea Agirre Jakineko zuzen-
dari eta euskara eta feminismo 
kontuetan aditua denak ere 
hitza hartu zuten Alegiako 
ekitaldian. 

Ordezkaritza zabaleko 
mahaia
Hainbat eragile bildu dira 
Mahaira: Tolosaldeko 26 udal 
eta hainbat hezkuntza zentro, 
alfabetatze-euskalduntze zen-
tro, eskualde izaerako elkarte 
eta komunikiabide enpresa, 
besteak beste.

Adierazpen osoa: aiurri.eus

Tolosaldeko erakunde publiko eta gizarte eragileen ordezkariak bilduta, Mahaiaren adierazpena aurkeztu ostean, Alegian. AIURRI

Tolosaldeko euskara 
biziberritzeko mahaia
Tolosaldeko Euskararen Mahaia aurkeztu zuten Alegiako udaletxean, joan den martxoaren 29an.
Eskualdean euskara hizkuntza nagusia izateko estrategia berritzaile eta inklusiboa bultzatzea 
izango da mahaia osatu duten erakunde publiko eta gizarte eragileen xedea

"BERRITZAILEA 
ETA INKLUSIBOA 
DA MAHAIA"
JOXIN AZKUE, LARRAMENDI BAZKUNA

